
Besvarelse af § 36 spørgsmål 2009-152 
Inatsisartunut ilaasortaq Kristian Jeremiassen (Siumut) ulloq 26. november 2009-mi § 
36 naapertorlugu Naalakkersuisut siulittaasuannut apeqquteqarpoq, nr. 2009-152, Naa-
lakkersuisut siulittaasuat sulinerminut atatillugu inigisaminut ineqarnermut akiliuteqartar-
nersoq.

Naalakkersuisunut  ilaasortat  ineqartitaanerannut malittarisassat  Inatsisartunut  Naalak-
kersuisunullu ilaasortat aningaasarsiaqartitaanerat pillugu Inatsisartut inatsisaat nr. 22, 
18. december 2003-meersumi kingusinnerusukkut allannguutitaqartartumi § 6, imm. 5-
imi allassimapput. Tassani takuneqarsinnaavoq Naalakkersuisut siulittaasuat akeqann-
gitsumik  inissaqartitaassasoq  kiisalu  Naalakkersuisunut  ilaasortat  allat  sulinerminnut 
atatillugu inissaqartitaassasut, malittarisassat sukkulluunniit atuuttut malillugit akilersor-
neqartussanik.
Taamaammat  inatsisinik  allanngortitsisoqartariaqassaaq  Naalakkersuisut  siulittaasuat 
Naalakkersuisunut ilaasortatulli allatut sulinerminut atatillugu inigisaminut ineqarnermut 
akiliuteqartalissappat.

